
Agastyakrita Parashuramastutih

అగస్త్యకృతా పరశురామస్తుతిః

అగస్త్య ఉవాచ ।
జామదగ్న్యం తనాలోక్య రామం సర్వాఙ్గసున్దరమ్   ।
ముదా పరమయోపేతః శిరసా సమవన్దిషమ్  ॥ ౧॥
కృత్తో వనస్పతిరివ పాతితో ధరణీతలే ।
విగ్రహో  మే మునిశ్రేష్ఠాః   రామస్య పవపద్మయోః ॥౨॥
అనుజ్ఞాతః  సముత్యాయ తోషయామాస తం ప్రభుమ్  ।
ఉచ్చైః  స్వరం సమాసాద్య పుణ్డరీకాక్షవిద్యయా  ॥ ౩॥
జితన్తే పుణ్డరీకాక్ష  నమస్తే విశ్వభావన ।
నమస్తేఽస్తు హృషీకేశ మహాపురుషపూర్వజ ॥ ౪॥
నమస్తే వాసుదేవాయ శాన్తానన్దచిదాత్మనే  ।
అజితాయ నమస్తుభ్యం షాడ్గుణ్యనిధమే  నమః ॥ ౫॥
మహావిభూతిసంస్థాయ  నమస్తే పురుషోత్తమ ।
సహస్రశిరసే  తుభ్యం సహస్రచరణాయ  తే ॥౬॥
సహస్రబాహవే  తుభ్యం సహస్రనయనాయ  తే ।
అమూర్తాయ నమస్తుభ్యమేకమూర్తాయ తే నమః ॥ ౭॥
అనేకమూర్తయే తుభ్యమక్షరాయ చ తే నమః ।
వ్యాపినే వేదవేద్యాయ నమస్తే పరమాత్మనే ॥౮॥
చిన్మాత్రరూపిణే  తుభ్యం నమస్త్రైయన్తమూర్తయే  ।
అణిష్ఠాయ  స్థవిష్ఠాయ   మహిష్ఠాయ  చ తే నమః ॥౯॥
నేదిష్ఠాయ  దవిష్ఠాయ  క్షేపిష్ఠాయ  చ తే నమః ।
వరిష్ఠాయ  వసిష్ఠాయ  కనిష్ఠాయ  చ తే నమః ॥ ౧౦॥
పఞ్చాత్మనే నమస్తుభయం సర్వాన్తర్యామిణే నమః ।
కల్పనాక్రోసడరూపాయ  సృష్టిస్థిత్యన్తహేతవే    ॥ ౧౧॥

నమస్తే గుణరూపాయ గుణరూపానువతినే
వ్యస్తాయ చ సమస్తాయ సమస్తవ్యస్తరూపిణే  ॥ ౧౨॥
ఆదిమధ్యాన్తశూన్యాయ యద్వతే చ నమో నమః ।
ప్రణవప్రతిపాద్యాయ   నమః ప్రణవరూపిణే  ॥ ౧౩॥
లోకయాత్రాప్రసిద్ధ్యథం    స్రష్టృబ్రహ్మాదిరూపిణే    ।
నమస్తుభ్యం నృసింహాదిముర్తిమేదాయ విష్ణవే  ॥ ౧౪॥
విపాకైః  కర్మణాం క్లేశైరస్పృష్టవపువే    నమః ।
నమో బ్రహ్మణ్యదేవాయ  తేజసాం నిధయే నమః ॥ ౧౫॥
నిత్యాసాధారణానేకలోకరక్షాపరిచ్ఛదే ।
సచ్చిదానన్దరూపాయ  వరేణ్యాయ నమో నమః ॥ ౧౬॥
యజమానాయయజ్ఞాయ  యష్టవ్యాయ  నమో నమః ।
ఇజ్యాఫలాత్మనే తుభ్యం నమః స్వాధ్యాయశాలినే ॥ ౧౭॥
నమః పరమహంసాయ నమః సర్వగుణాయ తే ।
స్థితాయ  పరమే వ్యోమ్ని భూయోభూయో నమో నమః ॥ ౧౮॥
ఇతి భార్గవతన్త్రాన్తర్గతా     అగస్త్యకృతా పరశురామస్తుతిః సమాప్తా ।
భార్గవతన్త్ర  । అధ్యాయ ౧ ।౨౩-౪౦॥

